
Administrazio Publikoko Zientzia Juridikoen Gradua egin duen pertsona baten kasu espezifikoaren berri izan dugu. Pertsona horrek zailtasun batzuk ditu berak eginiko gradua honako kasu hauetan gaikuntza-gradu gisa kontuan hartzeko: 
· Toki Entitateetarako Idazkaritzako lehiaketa-oposiziorako sarbidea, Nafarroako Toki Administrazioari buruzko uztailaren 2ko 6/1990 Foru Legearen 246 bis artikuluaren arabera, artikulu horrek ez baitu berariaz aurreikusten gradu hori. Nafarroako Arartekoaren txosten batek legearen interpretazio ez hain murriztailea gomendatzen badu ere, Lurralde Kohesioko kontseilariak geroago emandako ebazpen batean berriz ere adierazten da gradu-baliokidetasuna araututa dagoela eta Administrazio Publikoaren Zientzia Juridikoen Gradu espezifikoa ez dagoela horrela aurreikusita; beraz, prozesutik kanporatzea ziurtatzen da. 
· Administrazio Publikoetako Zientzia Juridikoetako Gradua aitortzea Administrazio Publikoko teknikarientzako (adar juridikoa) deialdietan. Kasu horretan, deialdia bera da ezartzen duena gradu bat edo baliokidetzat jotzen den titulazioa izateko baldintza, eta, era berean, baliokidetzak tasatuta daudenez, aipatu gradua ez da halakotzat hartzen. 
· Kontratazio-mahaietan parte hartzeko gaitasuna aitortzea. Horretarako, Kontratu Publikoei buruzko apirilaren 13ko 2/2018 Foru Legearen 134. artikuluak zuzenbideko lizentzia edo gradua eskatzen du. 
Gure iritziz, agerikoa dirudi kasua aztertzean tratu bidegabea ematen zaiela Administrazio Publikoko Zientzia Juridikoen Gradua egiten dutenei eta, horrenbestez, balizko konponbide bat litzateke aipaturiko bi lege horiek eta Administrazio Publikoko teknikarientzat taxutzen den hurrengo deialdia aldatzea. 
Baina, halaber, uste dugu, honako hau kasu partikular bat izanda ere, Nafarroan jende gehiago pairatzen ari den problematika islatzen duela, ez bakarrik Administrazio Publikoko Zientzia Juridikoetako gradua egin dutenek, ezpada Administrazioak edo gure ordenamendu juridikoak ezarritako baldintzetan aurreikusi gabe gradu sortu berri oro egiten dutenek ere. 
Hori dela-eta, honako idatzizko galdera hau egiten dugu: 
Departamentuaren irizpidearen arabera, posible al da konponbide integral bat ematea aitortza eman ahal izateko lehendik zeuden graduen ezagutza eta/edo gaitasunen antzerakoak eskuratzeko balio duten gradu berriei, gradu horiek egiten dituztenei eskubide berberak ziurtatze aldera? Edota, aldiz, uste duzu eraginkorragoa dela egokiak diren lege- eta administrazio-aldaketak egitea gertatzen diren kasuetan, ikusten bada tratu bidegabea edo baztertzailea ematen dela?

